
133 శుకసప్తతి



చ. చని యది యొక్కనాఁ డరిదిజంగమురాలయి శిష్యుఁ గాఁగఁ గై

కొనుచుఁ బ్రవీణుఁ దెచ్చి యొనఁగూర్చినఁ బెచ్చుతమి న్శశిప్రభా

వనరుహపత్రనేత్రయును వాఁడును వేడుకమీఱఁ గేళికిం

బనుపడి సౌఖ్య మొందిరి ప్రభావతీ వింటె యశోద నైపుణిన్. 51



క. ఈరీతీ నేర్పుగలిగినఁ

బోరాదో మగనికన్నుఁ బొడిచినరీతిన్

రారాదో లోకములో

వారికి నీ కనుటగాదు వారిజనేత్రా. 52



మ.అని యూరీకృతమూకభావుఁడయి కీరాధ్యక్షుఁ డుండంగ వై

శ్యునియిల్లా లతివిస్మయాంబునిధియం దోలాడుచిత్తంబుతో

డ నిజంబౌనె యశోదవంటిది నిరూఢప్రౌఢ చేకూర్చినన్

జనితస్వైరవిహారధీరసురతేచ్ఛాకాముకశ్రేణికిన్. 53



క. అని తెల్లవాఱవచ్చుటఁ

గని నిద్దుకకరిగెఁ గీరకారణజన్ముం

డును నేఁటికిఁ దక్కెఁ గదా

కనకాంగికి మాన మని సుఖస్థితి నుండెన్. 54



ఉ. అంతటఁ జక్రవాకవరహప్రదమౌ సమయంబు వచ్చినం

గంతుఁడు రాజదూతి సతికన్నను మున్నుగ హెచ్చరింప సం

భ్రాంతమనోబ్జయై యలప్రభావతి యింద్రశిలావిభూషణా

నంతరుచిచ్ఛటల్ పెనకులై తనచూపులనంటి కొల్వఁగన్. 55



క. కలపంబు నలఁది కస్తురి

తిలకము పొలుపొంద రత్నదీపము లగుపా

		 ఈ పేజీలో చివరి మార్పు 29 జూన్ 2020న 01:01కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

